(2) SIFAT ZUHUD SAHABAT NABI DI AWAL ISLAM

Pengenalan

Zuhud ialah memandang dunia ini dengan pandangan yang ianya akan
hilang dan jiwa tidak menyukainya tanpa dipaksa, sebagaimana kata-kata Sufyan:
Zuhud di dunia ini adalah pendek cita-cita. Zuhud itu bukanlah kamu tidak
memiliki apa-apa, tetapi zuhud itu ialah sesuatu itu tidak menguasai kamu. Islam
tidak bencikan dunia, bahkan ia bencikan perkara-perkara yang haram di dunia.
Sifat zuhud yang diperintahkan kepada kita adalah menghimpun dua kebaikan
iaitu kebaikan dunia dan akhirat. Dalam kehidupan para sahabat terdapat contoh
tauladan yang tinggi tentang sifat zuhud, berpada dengan pmberian Allah swt,
redha dengan yang sedikit dan banyak berusaha. Antara contoh para sahabat
yang hebat ini ialah Umair bin Saad Al Ansari.

Perbahasan Tajuk

Umair bin Saad Al-Ansari

Umair memeluk Islam ketika usianya tidak sampai 10 tahun, keimanannya teguh
di hatinya, beliau seorang yang kuat imannya, berakhlak mulia. Beliau mempunyai
kedudukan di hati para sahabat dan disukai mereka. Beliau dianggap salah
seorang tokoh sahabat dan paling zuhud. Beliau meninggal dunia semasa
pemerintahan khalifah Umar bin Al-Khattab r.a

Sl o d doeaall 435 ()

(kST O g i) Bz (gl e W )R sa sl

S ces E YT aal dy Y1 s L 3 dedl  Olie JB LSy

Aol oo b bl e i Y Yl s eISUe YT sl

Bl Sl (g 35Vl Ll (op o o) s 2D Bl LT aals

g S Qg AL Loy aslidlly dal gl (2T Ll Lle e
(Sba¥l dan o pes L Glall 230 ol

E5osh! 2

é)wiﬂ\ daw oy S

s o DY KBy copee o B3 ot | 8 sas e (L
399 B Bylwall Csls 3 (Jladl L OLY) g8 as @ 0,
S Pl e 3 3 B 35 (emlayy Bl b e A



Peraturan yang ditetapkan oleh Umar bin al-Khattab

Ketika Al-Farug Umar bin Al-Khattab r.a menjadi khalifah, beliau mula memilih
gabenor dan pemimpin mengikut perlembagaannya yang diucapkannya dalam
pidatonya yang terkenal: “Saya ingin seorang lelaki apabila ia berada di dalam
masyarakat dan ia bukanlah pemimpin mereka - seolah-olah ia kelihatan seperti
pemimpin mereka. Dan Apabila ia berada di dalam masyarakat, sedangkan ia
adalah pemimpin mereka - seolah-olah ia kelihatan seperti mereka. Saya mahu
pemimpin yang tidak membezakan dirinya dengan masyarakat sama ada dari segi
pakaian, makanan dan tempat tinggalnya. la melakukan solat di dalam
masyarakat, membahagikan antara mereka dengan kebenaran, menjatuhkan
hukuman dengan adil, dan tidak menutup pintunya untuk memenuhi keperluan
mereka.

Umair menjadi Gabenor di wilayah Hams

Umar bin al Khattab r.a menugaskan Umair bin Saad sebagai gabenor di
Hams. Umair mahir menguruskan pentadbiran dan melakar untuk dirinya
tanggungjawab seorang pemerintah Islam. Beliau menyampaikan ucapan kepada
penduduk Hams: "Islam adalah tembok yang utuh (sukar ditembusi), dan pintu
yang kuat, dan kubu Islam adalah keadilan, dan pintunya adalah kebenaran.
Dipecahkan pintu ini maka dibenarkan mempertahankan agama ini. Islam
sentiasa menjadi pelindung ketika kuatnya kerajaan. Bukanlah kuatnya kerajaan
dengan cara memukul dengan cemeti, bukan juga dengan cara membunuh
dengan pedang, tetapi dengan penghakiman yang adil dan mengambil dengan
cara yang sebenar.

Amirul Mukminin menjemput gabenor Hams

Umair tinggal di Hams genap setahun, namun beliau tidak pernah
mengutus walaupun sepucuk surat kepada Umar dan tidak pernaah menghantar
ke Baitul Mal orang Islam harta fai’ walaupun satu dirham atau satu dinar. Lalu
Umar menulis kepada beliau sepucuk surat supaya datang menemui Umar. Umar
tidak tahu kedatangan Umair kecuali ia datang dengan berjalan kaki Di tangannya
tongkat, bekas air, bekas makanan dan pinggan dibelakangnya. Apabila Umar
melihat keadaannya lalu bertanya: “Tidak suburkah negeri kita.atau negeri ini
negeri yang miskin”. Umair bertanya: “Kenapa wahai Amirul mukminin? Saya
datang kepadamu dengan membawa kekayaannya” Umar bertanya: “Di mana
kekayaan dunia yang ada bersama kamu?”. Umair menjawab: “Tongkat ini untuk
membantu aku berjalan dan mempertahankan diri daripada musuh bila aku
menemuinya, bekas makanan untuk aku membawa makananku, bekas air untuk
aku membawa air sebagai minumanku dan untuk bersuci. Demi Allah wahai
amirul mukminin kekayaan dunia sudah habis (diagihkan) kecuali apa yang ada
padaku ini”.

Kebimbangan Umar dan kepintarannya

Setelah Umar mendengar kata-kata tersebut, lalu beliau bangun dari
tempat duduknya menuju ke pusara Rasulullah s.a.w dan Abu Bakar r.a, beliau
menangis dan berdoa. Kemudian kembali semula ke tempat duduknya dan
berkata: “Wahai Umair, apakah yang telah kamu lakukan dalam tugasan itu?”.
Umair menjawab: “Aku mengambil zakat unta dari penternak unta dan jizyah
(cukai) dari ahli zimmah secara tunai dan mereka mematuhinya. Kemudia aku
membahagikannya di antara fakir miskin dan ibnu sabil. Demi Allah wahai Amirul
mukminin, sekiranya masih ada di tanganku sedikit daripada harta tersebut
nescaya aku akan bawakannya kepada kamu”. Umar berkata: “Wahai Umair,
kembalilah kepada tugas kamu”. Umair berkata: “Aku pohon daripada kamu
wahai Amirul mukminin, supaya izinkan aku menemui keluargaku”. Maka Umar
mengizinkannya. Kemudian Umair menemui keluarganya,

lalu Umar mengutus seseorang yang dikenali sebagai Habib membawa
100 dinar dan berkata kepadanya: “Ujilah Umair dan duduk di rumahnya selama
tiga hari supaya kamu dapat lihat keadaannya sama ada dia hidup senang atau
susah? Sekiranya dia dalam keadaan susah berilah dinar ini”. Lalu Habib pergi ke
rumah Umair dan tinggal di sana selama tiga hari. Dia melihat Umair hidup
dengan makan syair (makanan yang dibuat dari gandum) dan minyak sahaja.
Setelah berlalu tiga hari di sana, lalu dia pun memberi kepada Umair dinar
tersebut dan berkata: “Amirul mukminin telah mengutuskan aku kepadamu”.

Bagaimana Umair membelanjakan Dinar-dinar (pemberian Umar)

Lalu Umair meminta farw (bekas-bekas yang di buat dari kulit) milik
isterinya dan meletakan setiap bekas itu lima dinar, enam, tujuh. Kemudian
menghantarkan dinar-dinar tersebut kepada saudara-saudaranya yang miskin
sehingga habis kesemuanya.

Habib datang mengadap Umar dan berkata: “Wahai Amirul mukminin aku
pulang kepada tuan dari rumah orang yang paling zuhud, bersamanya hanya
sedikit sahaja harta dunia”.

Mereka adalah saudara antara satu sama lain

Antara yang diriwayatkan bahawa Umar mengikat 400 dinar (dalam
uncang). Beliau berkata kepada orang suruhannya: Pergilah bersama dinar ini
kepada Abu Ubaidah bin Jarrah kemudian perhatikan apa yang ada di rumahnya
seketika supaya kamu dapat lihat apa yang dilakukannya. Orang suruhan itu pergi
menemui Abu Ubaidah dan memberitahunya Amirul mukminin berkata: “Berikan
dinar-dinar ini untuk (menampung) sebahagian keperluan kamu”. Abu Ubaidah
berkata: “Semoga Allah merahmati Umar”, kemudian memanggil hamba
perempuannya dan berkata kepadanya: pergi dan berikan tujuh dinar ini untuk si
fulan, lima dinar untuk si fulan sehinggalah habis kesemuanya.

Orang suruhan itu kembali kepada Umar dan menceritakan apa yang
berlaku. Umar juga melakukan perkara yang sama kepada Muaz bin Jabal dan
berkata kepada orang suruhannya: Pergilah kepada Muaz bin Jabal dan
perhatikan apa yang berlaku padanya.

Setelah selesai, orang suruhan itu menceritakan seperti apa yang berlaku
kepada Abu Ubaidah bin al Jarrah. Muaz melakukan sepertimana Abu Ubaidah
lakukan. Orang suruhan itu pulang dan menceritakan kepada Umar . Beliau
berkata: “Mereka adalah saudara sebahagian mereka membantu sebahagian lain,
semoga Allah meredai mereka semua”.

